Գավառ համայնքի ղեկավար Գուրգեն Մարտիրոսյանի շնորհավորական ուղերձը՝  ՏԻՄ օրվա առթիվ

[bookmark: _GoBack]   Գավառ համայնքի ավագանու անդամներ, բնակավայրերի վարչական ղեկավարներ, համայնքային ծառայողներ, համայնքապետարանի և ենթակա կառույցների աշխատակիցներ և տի ոլորտի ներկայացուցիչներ,
Սրտանց շնորհավորում եմ ձեզ՝ Տեղական ինքնակառավարման մարմինների օրվա առթիվ։
Տեղական ինքնակառավարումը ժողովրդավարության հիմքն է․ այն ապահովում է բնակիչների անմիջական մասնակցությունը համայնքային խնդիրների լուծմանը, ձևավորում է պատասխանատվության և միասնականության գիտակցություն։
Վստահ եմ, որ մեր գործունեությունն իրականացվում է հենց այս գիտակցմամբ և տեղական ինքնակառավարման սկզբունքների հիման վրա։ 
Այս օրը նաև առիթ է շնորհակալություն հայտնելու բոլոր նրանց, ովքեր իրենց ամենօրյա նվիրումով ծառայում են համայնքին, իրենց մասնագիտական գիտելիքներով ու անձնական պատասխանատվությամբ նպաստում մեր ընդհանուր գործին։
Այս կարևոր ու պատասխանատու աշխատանքում բոլորիդ մաղթում եմ հաջողություն, առողջություն և անսպառ եռանդ։

Լավագույն մաղթանքներով՝ Գավառ համայնքի 
ղեկավար՝ Գուրգեն Երվանդի Մարտիրոսյան
